
					এই পাতাটির মুদ্রণ সংশোধন করা প্রয়োজন। 
SVN মানিক রচনাসমগ্ৰ
মুখ হাত ধুইয়া নিলে পারতা। না। যামু গিয়া অখনি। অখনি যাইবা ? হ। একটা কথা শূইনা আইলাম। মিছা না খাঁটি জিগাইয়া যামু গিয়া। মাইয়া নাকি কার লগে শূইছিল কাইল রাইতে ?
শূইছিল ? ময়নার মার চমক লাগে, মোর লগে শোয় মাইয়া, মোর লগে শুইছিল, আর কার লগে শুইব ?
ব্ৰহ্মাণ্ডের মাইনষে জানছে কার লগে শুইছিল। চোখে দেইখা গেছে দুয়ারে বঁাপ দিয়া কার লগে শুইছিল।
তারপর বেধে যায় শাশুড়ি জামায়ে। প্ৰথমে ময়নার মা ঠান্ডা মাথায় নরম কথায় ব্যাপারটা বুঝিয়ে চেষ্টা করে, কিন্তু জগমোহনের ওই এক গো ! ময়নার মাও শেষে গরম হয়ে ওঠে। বলে, তুমি নিজে মন্দ, অন্যেরে তাই মন্দ ভাব। উঠানে মাইনষের গাদা, আমি খাড়া সামনে, এক দণ্ড ঝাপটা দিছে কি না দিছে, তুমি দোষ ধরলা ! অন্যে তো কয় না ?
অন্যের কী ? অন্যের বউ হইলে কইতো। বড়ো ছোটো মন তোমার। আইজ মণ্ডলের নামে এমন কথা কইল, কাইল কইবা জুযান LDDDLBB DB D DBK DBB S
কওনা উচিত। ও মাইয়া সব পারে। তখন আর শুধু গরম কথা নয়, ময়নার মা গলা ছেড়ে উদ্ধার করতে আরম্ভ করে জগমোহনের চোদোপুরুষ। হারাণ কঁপা গলায় চেচায়, আইছে নাকি ? আইছে হারামজাদা ? হায় ভগবান, আইছে ? ময়না কঁদে ফুপিয়ে ফুপিয়ে। ছুটে আসে পাড়া বেড়ানি নিন্দাছড়ানি নিতাই পালের বউ আর প্রতিবেশী কয়েকজন স্ত্রীলোক।
কী হইছে গো ময়নার মা ? নিতাই পালের বউ শুধায়, মাইয়া কঁদে ক্যান ৫ তাদের দেখে সংবিৎ ফিরে পায় ময়নার মা, ফেঁাস করে ওঠে, কঁদে ক্যান ? ভাইটারে ধইরা নিছে, কাঁদব নাই?
জামাই বুঝি আইছে খবর পাইয়া ? শুনিবা বাছা, শূনবী। বইতে দাও জিরাইতে দাও। ময়নার মার বিরক্তি দেখে ধীরে ধীরে অনিচ্ছক পদে মেয়েরা ফিরে যায়। তাকে ঘাঁটাবার সাহস কারও নেই। ময়নার মা মেয়েকে ধমক দেয়, কঁদিস না। বাপেরে নিয়া ঘরে গেছিলি, বেশ করছিলি, কাদনের কী ?
বাপ নাকি ? জগমোহন বলে ব্যঙ্গ করে। বাপ না ? মণ্ডল দশটা গাঁয়ের বাপ। খালি জন্মো দিলেই বাপ হয় না, অন্ন দিলেও হয়। মণ্ডল আমাগো অন্ন দিছে। আমাগো বুঝাইছে, সাহস দিছে, একসােথ করছে, ধান কাটাইছে। না তো চণ্ডী ঘোষ নিত বেবাক ধান। তোমারে কই জগু, হাতে ধইরা কই, বুইঝা দ্যাখো, মিছা গোসা কইরো না।
বুইঝা কাম নাই। অখন যাই। রাইন্তটা থাইকা যাও । জামাই আইলা, গোলা গিয়া, মাইনষে কী কাইব ? জামায়ের অভাব কী। মাইয়া আছে, কত জামাই জুটবো। বেলা শেষ হতে না হতে ঘনিয়ে এসেছে শীতের সন্ধ্যা। অল্প অল্প কুয়াশা নেমেছে। ঘুটের ধোঁয়া ও গন্ধে নিশ্চল বাতাস ভারী। যাই বলেই যে গা তোলে জগমোহন তা নয়। ময়নার মারও তা জানা আছে যে শুধু শাশুড়ির সঙ্গে ঝগড়া করে যাই বলেই জামাই গাঁটগট করে বেরিয়ে যাবে না। ময়নার সাথে বোঝাপড়া, ময়নাকে কঁাদানো, এখনও বাকি আছে। যদি যায় জামাই, মেয়েটাকে নাকের জলে

		 এই পাতা শেষ সম্পাদিত হয়েছে ১৯:০৬টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

